
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan eta Landa Garapeneko eta Ingurumeneko Departamentuak idatziz erantzun ditzan:
Ekonomia Zirkularraren eta Klima Aldaketaren Zerbitzuko zuzendariaren apirilaren 28ko 117E/2022 Ebazpenaren bidez, aldaketa nabarmena egin da Solidus Solutions San Andrés SL enpresaren titulartasuneko enbalajeetarako kartoia egiten duen fabrikaren instalazioan (Atarrabia). Aldaketaren xedea da hondakin ur industrialen tratamendu berri bat ezartzeko proiektua gauzatzea. 
Baimen horretan baitan, aldatu egiten da Atarrabia kalearen eskuinaldeko eraikin, esparru, instalazio eta ekipo nagusien taula (Ingurumen Baimenaren I. eranskina), eta industria-isuriko tratamenduko bat jasotzen da (tratamendu biologikoa, 1. eta 2. erreaktoreak). 
Hori abian jarri denetik, Atarrabiako Udalean kexa ugari aurkeztu dituzte bizilagunek, enpresa horretatik lehendik ere heldu ohi zen kiratsa baino are handiagoa heltzen ari baita orain. 
Ebazpen horretan, zenbait aldaketa aipatzen dira (hobekuntza tekniko erabilgarriak) ingurumen-baimen integratuaren II. eranskineko 4. apartatuan, hondakin-uren sistematik heldu diren osagai usaintsuen isuriak ekiditeko eta murriztekoak. 
Hori dena ikusita, honako hau galdetu nahi dut: 

1. Enbalajeetarako kartoia egiten duen Atarrabiako fabrikaren titularrak aurkeztu al du erantzukizunpeko adierazpena, ingurumen-baimen integratuaren aldaketaren xede den hondakin ur industrialen tratamendurako instalazioa abian jartzeko? Noiztik dago martxan arazketa-instalazio hori? 
2. Departamentuan jaso al dute edo erregistratu al da bizilagunen kexarik Atarrabiako Solidus Solutions San Andrés SL enpresaren instalazioetatik heldu den kiratsa dela-eta? Zenbat? Zer egunetan? 
3. Departamentuak zer kontrol-mekanismo dauka instalazio horren ingurumen-baimen integratuan jasotakoa betearazteko eta, hartara, usain desatsegin horiek behin eta berriro gertatzea ekiditeko? 
4. Departamentuak identifikatu al du usain horiek nondik heldu diren? Ingurumen-baimen integratuko hobekuntza tekniko erabilgarrien artean jasotzen ez diren teknikak erabiltzetik heldu al dira? 
5. Departamentuko teknikariak bisitan joanen al dira instalazioetara, egiaztatzeko ea bizilagunen kexak egiazkoak diren eta usain horien jatorria zehazteko? Noiz eginen da ikuskapen hori? 

